
Рэспубліканскае унітарнае сельскагаспа-
дарчае прадпрыемства «Птушкафабрыка» Га-
радок», якое у гэтым годзе стала Адкрытым ак-
цыянерным таварыствам,  плануе павялічыць 
перапёлчыну гаспадарку ў чатыры разы, пра 
гэта заявіў намеснік дырэктара прадпрыем-
ства Барыс Чачко. У цяперашні час у птушніку, 
размешчаным на асноўнай пляцоўцы прад-
прыемства ў вёскі Сураўні Гарадоцкага раёна, 
вырошчваецца 8 тыс. перапёлак, штодзённы 
збор яек ад якіх складае 6 тыс. штук.

«З улікам сталага росту попыту на гэ-
тую прадукцыю, птушкафабрыка плануе 
павялічыць колькасць птушак на 24 тыс. 
і давесці магутнасці вытворчасці пера-
пёлчыных яек да 20 тыс. штук у суткі», - 
адзначыў Барыс Чачко. Ужо падрыхтаваны 
птушкагадоўчыя памяшканні, вырашаецца 
пытанне з набыццём абсталявання кош-

там Br200 млн. Акрамя таго, прадпрыем-
ства разглядае крыніцы фінансавання для 
рэалізацыі праекта па рэканструкцыі двух 
птушнікаў для павелічэння вытворчасці яек і 
чатырох птушнікаў па вырошчванні куранят-
бройлераў. Рэалізацыя праектаў дасць магчы-
масць павялічыць гадавы аб’ём вытворчасці 
яек па адным птушніка на 15%, або 1,5 млн. 
штук, мяса птушкі адпаведна - на 25%, або 
400 т. За студзень-ліпень птушкафабрыка 
выпусціла прадукцыі на Br24 млрд. Рэнта-
бельнасць продажаў пазітыўная. На экспарт 
у Расію адгружана 25,3 млн. штук курыных 
яек на Br4, 5 млрд. Удзельная вага экспарту ў 
агульным аб’ёме рэалізацыі склала 36,1%. Га-
давы аб’ём выпуску прадукцыі складае 140 
млн. штук яек і 3 тыс. т мяса. 

Т. Гаражанка.
Паводле БЕЛТА.

Цытата нумара:

Ради сохранения 
спокойствия в стране 
я готов пожертвовать 
собственным разумом! 

А. Лукашенко.
Ня бойся!

У траўні Гарадок наведаў наме-
снік старшыні КДБ Беларусі, які 
вучыў выкладчыкаў і навучэнцаў 
Гарадоцкага агратэхнічнага колед-
жу  асновам дзяржаўнай паліты-
кі і «пужаў» сусветнай змовай 
супраць квітнеючай і моцнай 
Беларусі. У ліпені на паседжан-
не Гарадоцкага райвыканкама 
завітаў намеснік міністра па спор-
ту і турызму, які вучыў мясцо-
вых чыноўнікаў стымуліраваць 
актыўных грамадзян і раіў ства-
рыць брэндзінгавую пазіцыю Га-
радоччыны ў турызме.

Апошнім госцем Гарадка стаў 
Алег Праляскоўскі – вядомы баец 
ідэалагічнага фронту на Беларусі, 

які сістэматычна наведвае розныя 
правінцыйныя гарады. Гэтым раз-
ам таварыш Праляскоўскі наведаў 
вытворчы цэх ААТ «Малако» г. 
Гарадка, а таксама меў сустрэчу 
з будаўнікамі з ПМК-51. На су-
стрэчах Алегам Праляскоўскім 
былі агучаны тыя ж тэзы, якімі 
нашых грамадзян пастаянна 
апрацоўваюць дзяржаўныя СМІ. 
Сістэмны крызіс, у якім апынула-
ся Беларусь, нашы ідэолагі назы-
ваюць часовымі цяжкасцямі, якія 
нас умацоўваюць. Падзенне жыц-
цёвага ўзроўня пры змяншэнні рэ-
альных заробкаў і галапіруючым 
росце цэнаў, які выклікаў у на-
рода скепсіс да ўлады таварыш 

Праляскоўскі тлумачыў тым, што 
гэта падбухторваецца  кепскімі 
прагнозамі, што ідуць праз Сеціва 
і замежныя СМІ.

Фактычна чыноўнік з Мінска 
не выказаў ніякіх канкрэт-
ных прапаноў па пераадаленню 
крызісу, толькі паабяцаў, што ва-
лютны крызіс будзе ліквідаваны за 
месяц-два, а бюджэтнікам давяд-
зецца яшчэ чакаць лепшых часоў 
адносна сваіх заробкаў.

Ацэньваючы працу ўладаў, 
Праляскоўскі адзначыў, што ула-
ды пабудавалі добраю дзяржаву, 
якая не толькі сябе корміць, але і 
дапамагае іншым. Але, як завед-
зена ў беларускіх ідэолагаў, госць 

не канкрэтазаваў для якой сацы-
яльнай групы пабудавана добрая 
дзяржава і каму іншаму шчэ дапа-
магае краіны. Толькі слухачы і самі 
зараз больш разумеюць за іншых 
ідэолагаў, што пабудаваў рэжым і 
якая якасць жыцця ў краіне.

На сустрэчах не былі закрану-
ты пытанні палітычных вязняў 
і санкцый, якія увялі Еўразвяз і 
ЗША ў сувязі з крымінальным пе-
раследам кандыдатаў у прэзідэнты 
і дэмакратычных актывістаў пасля 
19 снежня 2010 г. Ды і праблемы А. 
Праляскоўскі абяцаў не рашыць, а 
толькі звярнуць увагу. Як кажуць - 
адчуйце розніцу.

Л. Антонаў.

БОЛЬШ ПЕРАПЁЛЧЫНЫХ ЯЕК
Птушкафабрыка «Гарадок» плануе звярнуць больш уваги  перапёлчынай гаспадарцы.

“ЧАРГОВЫЯ ЦЯЖКАСЦІ”
З часоў абрання першага 

прэзідэнта наша краіна 
ўпершыню трапіла ў 

сістэмны крызіс. Але не гэты 
крызіс выклікае здзіўленне, а 
хваравітае імкненне ўладаў рабіць 
выгляд, што крызісу няма. Улады з 
ўсіх праўладных СМІ вуснамі сваіх 
штатных прапагандыстаў талды-
чаць, што існуюць толькі часовыя 
цяжкасці. Але гэта вялікі падман 
насельніцтва, які сведчыць, што 
жыццёвы узровень насельніцтва 
будзе і далей падаць, а галеча па-
шырацца.

Зразумела, што гэта пла-
та за папуліскі выбар 
семнаццацігадовай даўніны і не-
пасрэдныя наступствы мінулай 
выбарчай кампаніі. Але, на жаль, 
гэтая відавочная сувязь не бачна 
большасці нашага насельніцтва, 
якое рэжым мэтанакіравана 
трымае ў палоне  сваіх міфаў. 
Міфа пра моцную, квітнеючую 
краіну, міфа пра падтрымку 
прадпрымальніцтва, міфа пра не-
залежнасць галінаў выканаўчай, 
прадстаўнічай і судовай улады, 
міфа пра адзінства ўлады і на-
рода і г.д.. Жыццё само разбівае 
выгадныя рэжыму  міфы. 
Пры адсутнасці неабходнай 
колькасці канкурэнтаздольных 

прадпрыемстваў, якія па раней-
шаму знаходзяцца пад пільным 
дзяржаўным кантролем, эканоміка 
Беларусі па азначэнню не можа 
быць моцнай і квітнеючай. Пры 
адсутнасці рэальнага раўнапраўя 
прыватнай уласнасці з дзяржаўнай 
не можа быць эфектыўнага 
развіцця прадпрымальніцтва, 
якое ва ўсіх краінах з’яўляецца 
асновай развіцця эканомікі. Пры 
адсутнасці падзелаў галін ула-
ды і пануючай сіле вертыкалі 
не можа развівацца мясцовае 
самакіраванне, якое абуджае 
ініцыятыву  грамадзян па мес-
цы жыхарства. Пры імітацыі 
выбараў у краіне ніякім чынам у 
ворганах розных галінах улады 
не прадстаўлены інтарэсы розных 
сацыяльных груп, а існуе дыкта-
тура наменклатурнай вертыкалі, 
якая прызначае выніковыя лічбы 
так называемых “выбараў”. Пры 
напампаванні фінансавай сістэме 
грашыма, якія не створаны пра-
цай, а сталі вынікам папуліскіх 
гульняў рэжыма у час выбарчай 
кампаніі, безумоўна страчваецца 
рэальны кошт беларускіх рублёў.

Усе вышэй адзначаныя хібы 
існуючага рэжыму і правялі да 
шалёнага росту коштаў у крамах, 
двукратнага падзення рэальных 

заробкаў, якія і далей будуць па-
даць у валютным эквіваленце, а 
самае галоўнае да адсутнасці рэ-
альных перспектыў  преаадолець 
крызіс у аглядальнай перспек-
тыве. Фактычна краіна шпар-
кай хадой набліжаецца да дэ-
фолту – банкруцтву фінансавай 
сістэмы, не здольнасці адказваць 
па атрыманых крэдытах. Дарэчы 
пік выплат па раней атрыманых 
крэдытах прыпадае на наступныя 
гады. А крэдыты патрэбны і за-
раз, каб стабілізіраваць сітуацыю 
на валютным рынку, які з сакавіка 
знаходзіцца ў ступары і перайшоў. 
Толькі крэдыторы не спяша-
юцца даваць новыя крэдыты, а 
таксама прытрымліваюць другі 
транш, бо не выконваецца рэжы-
мам умовы атрымання крэдыту. 
Гэта умова датычыцца рэфар-
мавання эканомікі, якая павінна 
стаць рынкавай, а не дзяржаўна 
кіруемай. Галоўнае праблема паля-
гае у тым, што рэжым не здольны 
правесці эфектыўнае пазбаўленне 
эканомікі ад дзяржаўных путаў, 
зменшыць  выдаткі бюджэту на 
фінансаванне сілавых структур, 
сацыяльную інфраструктуру.

У такіх умовах “часовыя 
цяжкасці” становяцца пастаяннай 
рэальнасцю беларускага жыцця. 

Фактычна ўлада не здольна рэ-
фармаваць эканоміку на рын-
кавых  прынцыпах, прадставіць 
прадпрымальніцтву рэальнае 
права на ўдзел ва ўладзе. Рэжым 
толькі  разлічвае трымацца ў стыр-
на краіны  за кошт рэпрэсій су-
праць грамадзянскай супольнасці, 
пазбаўлення грамадзян права на 
дэмакратычныя выбары, атры-
мання шматлікіх крэдытаў, вяр-
танне якіх пад вялікім сумненнем.

У гэтай сітуацыі усе здаровыя 
сілы краіны павінны аб’яднацца 
дзеля  адхілення збанкрутаванага 
рэжыму ад ўлады і выкарыстоваць 
дзеля гэтага негвалтоўныя мета-
ды барацьбы. Гэта павінна быць 
агульнае патрабаванне вызвален-
ня палітычных вязняў, рэфарма-
ванне выбарчага заканадаўства, 
якое дазволіць правесці выба-
ры з новым складам выбарчых 
камісій, пачынаючы з Цэнтрвы-
баркама, дзе будуць прадстаўнікі 
апазіцыйных кандыдатаў.

Толькі гэты сцэнар дазволіць 
пачаць рух да цывілізаванага 
жыцця на Беларусі, калі знікнуць 
“часовыя цяжкасці”, якія дэ-факта 
сталі пастаянным спадарожнікам 
нашага жыцця.

Леанід Гаравы.

Чыноўнікі з Мінску зачасцілі ў Гарадок

“ГАСЦІНЕЦ” У 
ІНТЭРНЭЦЕ

Няздольнасць уладаў вырашыць валютны 
крызіс вымушае грамадзян у Гарадку шукаць 
новыя шляхі для набыцця валюты у межах 
дзеючага заканадаўства. 

Дзеючы беларускі рэжым з сакавіка месяца 
ўвёў краіну ў валютны крызіс, калі грамадзяне 
не могуць набыць валюту за беларускія рублі 
для сваёй прадпрымальніцкай дзейнасці,  для 
адпачынку за межамі Беларусі, для  навучання, 
а таксама для вырашэння іншых пытанняў.

Дэвальвацыя беларускага рубля на амаль 
60%, якую зрабілі ўлады у траўні месяцы не 
вырашыла праблем валютнага дэфіцыту, бо 
абвешчаны курс каля 5000 рублёў за даляр 
не адпавядае рэальнаму кошту беларускага 
рубля. На шэрым рынку валют і пры вядзенні 
разлікаў валютай суб’екты зараз карыстаюцца 
курсам які больш 8000 рублёў за даляр. 
Пры такіх рэальных умовах абмену знайсці 
свабодна валюту ў беларускіх абменніках не 
магчыма. Гэта сітуацыя паставіла крыж на 
планах адпачынку тысяч беларусаў, якія не 
могуць вольна набыць валюту у абменніках.

Адначасова з гэтым у Гарадку ля абменнікаў 
узніклі пастаянныя чэргі жадаючых 
набыць валюту. Такія чэргі сфармаваліся ля 
абменнікаў з сярэдзіны чэрвеня і дзейнічаюць 
да сёняшняга часу. Чэргі ля абменнікаў 
стаяць кожны дзень у колькасці больш 
дзесяці чалавек. Першы ў чарзе мае права 
набыць расійскія рублі або іншую валюту 
якую здадуць у абменнік. Гэта можа быць і 
тысяча расійскіх рублёў, а можа быць і дзесяць 
даляраў ці эўра. Пасля гэтага «шчасліўчык» 
трапляе у канец чаргі. Такая чарга застаецца ў 
дзеянні і на наступны дзень, калі адчыняецца 
абменнік. І з раніцы магчыма трапіць толькі ў 
яе канец.

Гэтыя чэргі  будуць існаваць да таго часу 
пакуль рэжым не вырашыць пытанне аб 
рынкавым курсе беларускага рубля. Сітуацыя 
з набыцццём расійскага рубля ў Гарадку 
лягчэй, чым у іншых райцэнтрах, дзякуючы 
паменжнаму становішчу нашага мястэчка.

Л. Антонаў. 

ВАЛЮТНЫ 
ДЭФІЦЫТ НАРАДЗІЎ 
НОВЫЯ ЧЭРГІ

У сувязі з праблемай размяшчэння 
газеты “Гасцінец” на партале http://
haradok.belarda.org/  наша газета стала 
будзе размяшчацца на партале http://
kamunikat.org/ , дзе зацікаўленыя 
грамадзяне могуць яе спампаваць 
са старонкі: http://kamunikat.org/
hasciniec.html, што у каталагу “Пэрыё-
дыка” для далейшага выкарыстання 

На мінулым тыдні Гарадок наведаў міністр інфармацыі Алег Праляскоўскі. Гэта ўжо трэці візіт сталічных чыноўнікаў на 
Гарадоччыну за апошнія тры месяцы.

АБ’ЯВА
•	 Каб	 атрымліваць	 кож-

ны	 нумар	 газеты	 «Гасцінец»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
ўжо	не	жадаеце	атрымліваць	вы-
данне,	то	патэлефануйце	у	рэдак-
цыю.

•	 Рэдакцыя	 “Гасцінец”	
змяшчае	 бясплатныя	 абвесткі	
чытачоў	выдання.	Дзеля	размяш-
чэння	 абвесткі	 патэлефануйце	 ў	
рэдакцыю.

•	 Калі	парушаны	вашы	пра-
вы	спажыўца,	працаўніка,	то	даем	
эфектыўныя	 парады	 па	 абаро-
не	 права	 і	 пошуку	 бясплатных	
юрыстаў.	Звяртайцеся	на	адрас:	
Гарадок,	 вул.	 Галіцкага	 д.16	 кв.2	
ў	 кожны	 аўторак	 і	 чацвер	 з	 16	
да	 18,	 або	 на	 тэлефоны	 газеты	
«Гасцінец».

•	 Жадаючыя	 атрымаць	
у	 карыстанне	 беларускія	 кнігі,	
часопісы	або	іх	набыць	звяртайце-
ся	на	адрас:	Гарадок,	вул.	Галіцкага	
д.16	кв.2	ў	кожны	аўторак	і	чацвер	
з	16	да	18,	або	на	тэлефоны	газе-
ты	«Гасцінец».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

МЕРКАВАННЕ РЭДАКТАРА

НАША ЎЛАДА

ЭКАНАМІЧНАЕ РАЗВІЦЦЁ

НАША ЖЫЦЦЁ

Аб’ява
Аператыўная інфармацыя аб падзе-
ях Гарадоччыны і рэгіёна зараз па-

беларуску і па-расейску з’яўляецца на 
новым Інтэрнэт рэсурсе: http://haradok.

info
Стваральнікі інфармацыйнага партала 

запрашаюць неабыякавых грамадзян да 
ўзаемавыгаднага супрацоўніцтва.

УНІКАЛЬНЫЯ ЗДАБЫТКІ ГАРАДОЧЧЫНЫ 
Сярод славутасцяў Гарадоччыны значнае 

месца займаюць знаходкі краязнаўца Івана 
Вашчылы з Дарахоў, які ў 70-х гадах мінулага 
стагоддзя здзівіў віцебскіх аматараў даўніны 
мехам фаласаў. Сведкі гэтай падзеі кажуць 
пра тое, што  каменныя фаласы – найболь-
шы дасягаў 80 сантыметраў – былі знойдзе-
ны краязнаўцам Вашчылай і яго сябрамі у 
ваколіцах в. Дарахі і на возеры Сенніца. Дарэ-
чы, менавіта Іван Вашчыла  адкрыў знакамітыя 
Дарахоўскія курганныя могільнікі, якія потым 
даследаваў Генадзь Штыхаў.

Асобныя даследчыкі лічаць такія знаходкі 
прыладамі для фалічных вясельных гульняў, 
якія ўсё ж насілі больш рытуальны, чым пры-
кладны характар. Так у сярэднявечным «Сло-
ве об идолах» адзначалася, што падчас вяселля 
славяне кідалі драўляныя фаласы ў чашы з ва-
дой, якую потым пілі, пасля чаго «…устроивь-
ше срамоту моужьскоую и въ ведра и в чаше, 
пьють и, вынемьше, осморкывают и облизы-
вают и целують…». 

Цікавасць да дарахоўскіх славутасцяў 

існуе увесь час. Пра гэтыя знаходкі узгадвае 
і пісьменнік Уладзімер Арлоў у сваёй кнізе 
«Таямніцы полацкай гісторыі», а таксама піша 
палітолаг Уладзімер Падгол у вядомай кнізе 
«Куля для прэзідэнта». Публікацыі  на дадзе-
ную тэму з’яўляюцца і ў перыядычным друку. 
Апошняя публікацыя з’явілася тры гады назад 
ў абласной газеце «Народнае слова»: «ДАРАХI 
— МЕСЦА СЕНСАЦЫЙНЫХ ЗНАХОДАК», 
якую грунтоўна падрыхтаваў Алесь Бынькоў.

Толькі амаль немагчыма знайсці асобнікі 
калекцыі Івана Вашчылы. Але ў архіве Гара-
доцкага краязнаўчага музея знаходзіцца ка-
лекцыя каменных фаласаў, якія перадалі му-
зею неабыякавыя грамадзяне Гарадоччыны.

Дадзеную калекцыю складаюць 19 камен-
ных фаласаў, знойдзеных у розных месцах 
Гарадоччыны. Пачатак калекцыі складаюць 
16 асобнікаў, якія перадаў музею у 1990 годзе 
вядомы краязнаўца Барыс Гордзін з Бычыхі. 
Потым фаласы музею ў 1996 і 1998 гадах 
перадавалі жыхары Гарадка У. Янчылін, А. 
Маркаў.  Апошні фалас музею прадставіў ве-

тэран вайны Юрчанка В.К. у  2005 г. Дарэчы, 
апошні фалас самы вялікі ў калекцыі Гарадоц-
кага краязнаўчага музея.

Кожны наведвальнік музея за невялікую 
плату можа агледзіць дадзеную калекцыю, 
падзівіцца здольнасцям нашых прашчураў або 
прыроды, якія вырабілі  гэтыя рэчы.  Пакуль 
сярод даследчыкаў няма агульнага меркаван-
ня аб тым, прырода ці чалавек вырабіла гэтыя 
фаласы.

У агульначалавечай культуры фалас 
ўвасабляе мужчынскае творчы пачатак, ства-
ральныя, творчыя сілы прыроды і чалавека, 
функцыю і патэнцыю Творцы, струмень жыц-
ця. Сімвал, які адварочвае зло. Ітыфалічныя 
рэчы сімвалізуюць тое, што дае жыццё чала-
веку і прыродзе, пладавітасць. Гэтыя фаласы 
таксама адхіляюць зло. Гэты сэнс фалічнай 
культуры можа актыўна выкарыстоўвацца 
для заахвочвання турыстычных візітаў на Га-
радоччыну. Так і павінна быць, калі пісьменна 
прапагандаваць здабыткі Гарадоцкага краю.

Л. Гаравы.

РЭКОРДНЫ 
КРАДЗЁЖ РОВАРАЎ

Жыхар Гарадка за суткі скраў тры ровара, 
але зрабіў гэта быццам бы упершыню у жыцці. 

Работнік аднаго з мясцовых прыват-
ных прадпрыемстваў, які раней не меў пра-
блем з законам, не ўтрымаўся ад панадлівай 
магчымасці прысвоіць «безгаспадарныя» 
ровары. Першымі ахвярамі, якія пазбавіліся 
самага папулярнага транспарту ў сельскай 
мясцовасці, сталі працоўны ПМК і непрацу-
ючая жыхарка Гарадка. Мужчына меў неас-
цярожнасць часова пакінуць свой ровар, не 
паклапаціўшыся аб яго бяспекі, ля будынка 
аўтавакзала, а жанчына - каля крамы. Дзён-
ны поспех натхніў зламысніка «папрацаваць» 
і ноччу: з незачыненага склепа пенсіянеркі 
ён скраў трэці ровар. Агульны кошт выкрад-
зенага склала каля Br1 млн. За крадзяжы ў 
дачыненні да 35-гадовага жыхара Гарадка 
ўзбуджана крымінальная справа па ч.2 арт.205 
Крымінальнага кодэкса Беларусі, якая праду-
гледжвае да чатырох гадоў пазбаўлення сво-
боды.

Т. Гаражанка.
Паводле інфармацыі БЕЛТА.

Звычайныя батарэйкі, якія 
шырока выкарыстоўваюцца 
для электрасілкавання плэераў, 
фотаапаратаў, будзільнікаў, 
медпрыбораў і г.д., уяўляюць па-
грозу для экалогіі і адпаведна 
жыцця людзей. Асабліва небяспеч-
ны традыцыйныя аднаразовыя 
батарэйкі. Рэакцыі, якія адбываюц-
ца ў іх, незваротныя, таму іх нельга 
перазарадзіць. Звычайна менавіта іх 
і называюць агульнапрынятым сло-
вам «батарэйка». Спроба зарадзіць 
батарэйку можа прывесці да выбуху.

Больш практычны перезаряжа-
емыя батарэйкі (акумулятары). У 
адрозненні ад першасных, рэакцыі 
ў іх зварачальныя, таму яны здоль-
ныя ператвараць электрычную 
энергію ў хімічную, назапашваю-

чы зарад, і выконваць адваротнае 
пераўтварэнне, аддаючы электрыч-
ную энергію спажыўцу - разрад. 
Для распаўсюджаных акумулятараў 
лік цыклаў зарад-разрад звычайна 
роўна прыкладна 1000 і прыкметна 
залежыць ад умоў эксплуатацыі.

У Беларусі на звалку батарэйкі 
трапляюць разам з бытавымі 
адкідамі. І менавіта на звалцы 
цяжкія металы з батарэек трапля-
юць у глебу, грунтавую ваду ці па-
ветра (калі звалка гарыць) і тым 
самым паступаюць у харчовыя 
ланцугі. Апошнім звяном многіх 
харчовых ланцугоў з’яўляецца ча-
лавек, які атрымлівае максімальную 
дозу шкодных рэчываў. У батарэй-
ках ўтрымліваюцца: ртуць, нікель, 
кадмій, свінец, літый, марганец і 

цынк, якія маюць ўласцівасць на-
запашвацца ў жывых арганізмах, 
у тым ліку і ў людзях, таму нават 
невялікая іх колькасць небяспечна 
і наносіць істотную шкоду здароўю.

Чым небяспечныя цяжкія мета-
лы?

свінец - Назапашваецца ў 
асноўным у нырках. Сімптомы: пра-
блемы з ныркамі, захворванні мозгу, 
моцны ўплыў на дзяцей (нервовыя 
засмучэнні, няздольнасць да наву-
чання) і цяжарных жанчын.

 кадмій - Назапашваецца ў печані, 
нырках, касцях і шчытападобнай за-
лозе. Сімптомы: канцерогенэз

 таксічныя пары ртуці - Уплывае 
на мозг, нэрвовую сістэму, ныркі 
і печань. Сімптомы: нервовыя 
засмучэнні, пагаршэнне зроку, слы-

ху, парушэнні рухальнага апарата, 
анерэксія, млоснасць, захворванні 
дыхальнай сістэмы.

Найбольш уразлівымі з’яўляюцца 
дзеці. Цяжкія металы і хімікаты мо-
гуць пашкодзіць цэнтральную нэр-
вовую сістэму, выклікаць цяжкія 
захворванні.

Таму ў цывілізаваных краінах 
ужо не адно дзесяцігоддзе вяд-
зецца спецыяльны збор батарэек. 
Цывілізаваны падыход да збору 
батарэек прыйшоў і на Беларусь. 
Міністэрства аховы прыроды і 
навакольнага асяроддзя падала 
больш за 550 кантэйнераў гандлё-
вым арганізацыям Беларусі з усіх 
рэгіёнаў для збору батарэек. Сярод 
абласцей больш за ўсё дасталася 
кантэйнераў Віцебшчыне - 109 і 

два (!) такіх кантэйнера паступіла 
ў Гарадоцкі райспажыўсаюз. Гэ-
тыя кантэйнеры з ліпеня месяца 
ўстаноўлены пры ўваходзе ў крамы 
«Культтавары. Дзіцячыя тавары»(г. 
Гарадка), «Прамтавары» (г.п. Езя-
рышча).

Два кантэйнера вядома замала для 
вялікага раёна, тым больш, што но-
выя батарэйкі звычайна купляюцца 
ў прыватных прадпрымальнікаў. 
Было б добра, калі б і яны 
прапаноўвалі пакупнікам забіраць 
на ўтылізацыю старыя батарэйкі 
ў свае міні-кантэйнеры. Так хут-
чэй мы сталі б цывілізаванымі 
спажыўцамі элементаў сілкавання. І 
лепш, калі гэта будуць акумулятар-
ныя элементы.

Т. Гаражанка.

Мінпрыроды Беларусі дапамагае сабраць батарэйкі

ПРЫЁМ ПА МЕСЦЫ ПРАЦЫ, А НЕ Ў АКРУЗЕ

Дзеючы Закон «Аб статусе дэ-
путата мясцовага савета» ў гла-
ве трэццяй вызначае асноўныя 
формы дзейнасці дэпутата ў вы-
барчай акрузе. Да гэтых формаў 
адносяцца:» разгляд зваротаў 
грамадзян, асабiсты прыём гра-
мадзян дэпутатам Савета; пра-
вядзенне дэпутатам Савета 
сустрэч з грамадзянамi; справаз-
дачы дэпутата Савета перад вы-
баршчыкам». Пры гэтым закон 
рэгламентуе прыём выбаршчыкаў 
дэпутатам не радзей аднаго разу 
у месяц.

У графіку прыёма выбаршчыкаў 
вызначаны адзіны дзень прыёма 
дэпутатам грамадзян – першы 
чацвер кожнага месяца з 10 да 
12 гадзін.. Гэты графік з’явіўся 
ў другой палове 2011 году і  стаў 
спробай рэгламентаваць абавяз-
ковую дзейнасць дэпутата ў акру-
зе. Але, калі ў сельскіх акругах 
вызначаны месцы ў межах акруг, 
то ў Гарадку пайшлі па іншаму 
прынцыпу. Не дэпутат павінен 
ісці да выбаршчыкаў у акругу, 
а выбаршчыкі павінны шукаць 
дэпутата па месцы яго працы.

Такі прынцып прыёма заклад-
зены ў большасці акругаў Гара-
доцкага Савета ў Гарадку. Гэты 
падыход сведчыць аб ігнараванні 
інтарэсаў выбаршчыкаў акругі, 
якія не могуць прыйсці на прыём 
да дэпутата па месцы свайго жы-
харства, а часам будуць вымуша-
ны накіроўвацца ў зусім іншы ка-
нец Гарадка, дзе працуе дэпутат.

Але гэта, канешне, дробязь у 
параўнанні з тым, што мясцовыя 
Саветы адыгрываюць зусім не-
значную ролю ў жыцці грамад-
ства, ды і дэпутаты фармальна 

выконваюць свае абавязкі. На-
прыклад, жыхары Гарадоччыны 
зусім не ведаюць, што робяць дэ-
путаты. Пры абранні дэпутаты Га-
радоцкага Савета нічога не казалі 
аб сваіх праграмах дэпутацкай 
дзейнасці, а на працягу ўжо дру-
гога году не рабілі справаздачы аб 
ходзе сваёй дзейнасці і выкананні 
прадвыбарчай праграмы. Між 
тым, артыкул 21 дадзенага закона 
абавязвае дэпутатаў рабіць спра-
ваздачы перад выбаршчыкамі не 
радзей двух разоў за год.

Л. Антонаў. 

Архіўныя сховішчы Гарадоцкага краязнаўчага музея ўтрымліваюць унікальныя рэчы нашых прашчураў. Сярод іх зна-
ходзяцца каменныя фаласы, якія прадставілі музею грамадзяне Гарадоцкага раёна.

Дзеля выканання заканадаўства аб абавязках дэпутатаў мясцовых саветаў па дзейнасці ў выбарчай акрузе «Гарадоцкі веснік» 
надрукаваў графік прыёма выбаршчыкаў дэпутатамі Гарадоцкага райсавета. Але графік прыёма ў Гарадку супярэчыць нормам 
заканадаўства. 

У духу савецкіх гадоў дадзеная падзея 
была прадстаўлена, як вялікае дасягненне 
працаўнікоў хлебнай нівы Віцебшчыны. І калі 
не выклікае сумневу, што за апошнія гады ў 
вобласці зроблена шмат па падтрымцы сель-
скай гаспадаркі, асабліва на ўборцы, то зусім не 
вядома па якіх крытэрах вызначалі мільённую 
тону новага ўраджаю. Мусіць галоўным кры-
тэрам стала тое, што на наступны год Гара-
док будзе прымаць абласныя дажынкі, таму і 
«прызначылі» мільённую тону на Гарадоччыну.

Мільённую тону даручана было зжаць лідэру 
раённага спаборніцтва камбайнераў Аляксан-
дру Саратаву, які мае на асабістым рахунку на-

малот у 850 тон.  У спіну яму дыхаюць партнё-
ры па ўборцы на палетках КУСГП «Паўночны» 
камбаёнёры Сяргей Нікалаеў, Руслан Кухараў, 
Андрэй Бараўкоў, Мікалай Насечанка, якія 
намалацілі больш 640 тон збожжа.

Дзеля ушанавання мільённай тоны збож-
жа аграрыям Гарадоччыны Аляксандр 
Косінец прэзентаваў новы камбайн КЗС – 
1218, а кіраўніку краіны накіраваў тэлегра-
му аб дасягненні мільённай тоны збожжа. У 
тэлевізійнай перадачы старшыня аблвыкан-
кама адзначыў складнікі дадзенага дасягнен-
ня: «Штодня працуе больш за дзве тысячы 
камбайнаў. Вобласць правяла істотнае тэхнічнае 

пераўзбраенне. За два гады прыйшло 1,5 тыся-
чы новых камбайнаў. І гэта дае каласальны по-
спех ва ўборцы ўраджаю. Змянілі урадлівасць 
глебы, практычна ў некалькі разоў павялічылі 
ўнясенне арганічных, мінеральных угнаенняў. 
І віцебская зямля сто разоў аплачвае працу на-
шых сялян і працоўных ».

Зараз гаспадаркі Гарадоччыны  амаль дайшлі 
да дзвюх трэцціх ва ўборцы збожжавых дасягнуў 
61,5% плана пры ураджайнасці 28,6 ц/га. На-
перадзе сельгаспрадпрыемства «Чыгуначнік», 
дзе убрана 91,4% збожжавых пры вышэйшай 
ўраджайнасці  па раёну ў 33,5 ц/га.

Л. Антонаў.

МІЛЬЁННУЮ ТОНУ ЗБОЖЖА АДЗНАЧАЛІ НА ГАРАДОЧЧЫНЕ
12 жніўня мільённую тону збожжа Віцебшчыны па меркаванню ўладаў намаліцілі на палетках сельгаспрадпрыемства 

«Паўночны» Гарадоцкага раёна. Пра гэта заявіў старшыня Віцебскага аблвыканкама Аляксандр Косінец, які наведаў гэту 
гаспадарку. 

НАША СПАДЧЫНА

МЯСЦОВЫЯ ДЭПУТАТЫ

Трагічны 
выпадак са 
смяротным 
зыходам

Чарговае надзвычайнае здарэнне адбылося 
на перагоне Залучча-Гарадок. Калі ў ліпені на 
пераездзе ля Залучча адбылося сутыкненне 
цягніка з «Пежо-306», то зараз цягнік збіў 
пенсіянера. 

22 жніўня ў 0:50 на 533 кіламетры перагона 
Залучча-Гарадок цягніком Кіеў-Санкт-
Пецярбург быў збіты 62-гадовы жыхар 
Гарадка. Як паведамляе прэс-служба УУС на 
транспарце, ад атрыманых траўмаў пэнсіянэр 
сканаў на месцы. Затрымка ў руху названага 
цягніка склала 30 хвілін.

Чаму пенсіянер апынуўся на чыгуначных 
шляхах давядзецца разбірацца праваахоўным 
органам, каб высветліць усе абставіны 
трагічнага выпадку каля Залучча.

Т. Гаражанка.

ЗДАРЭННІ

СЕЛЬСКАЯ ГАСПАДАРКА ЗАБІЛА ПАТЭЛЬНЯЙ 
ДАКУЧЛІВАГА ЗАЛЁТНІКА

Жыхарка Гарадоцкага раёна  да смерці забіла 
патэльняй мужчыну, які занадта настойліва 
аказваў ёй «непрыстойныя знакі ўвагі».  

Паводле высноў медэкспертызы, 24-гадовая 
жанчына нанесла 57-гадоваму залётніку не менш 
як 17 удараў па галаве. Ад атрыманых траўмаў 
мужчына памёр у бальніцы праз два дні пасля 
шпіталізацыі. 

Выпадак адбыўся ў гасцях у агульнай знаёмай. 
Кампанія распівалі спіртныя напоі ў двары яе хаты. 

Калі гаспадыня пайшла ў хату, мужчына стаў 
прыставаць да маладой сабутэльніцы. Той не 
ўдалося словамі адбіцца ад «залётніка». Тады 
дзяўчына схапіла са стала патэльню і стала збіваць 
мужчыну. 

Калектыў льнозавода, на якім працуе дзяўчына, 
хадайнічаў, каб яе не пазбаўлялі волі. Крымінальны 
кодэкс за ўчыненае злачынства прадугледжвае па-
каранне ў выглядзе пазбаўлення волі на тэрмін ад 
8 да 25 гадоў.

Т. Гаражанка.

НАША ЭКАЛОГІЯ

Ва ўсіх раёнах Беларусі з’явіліся кантэйнеры для збору невыкарыстоўваемых элементаў сілкавання  (батарэек). Прадаставіла Мінпрыроды два кантэй-
нера і для Гарадоцкага раёна.

НАЦЫЯНАЛЬНЫ БАНК БЕЛАРУСІ ПРАПАНУЕ БАНКАМ НА РЫНКАХ І Ў ГАНДЛЁВЫХ ЦЭНТРАХ ПРАЦАВАЦЬ 
ТОЛЬКІ НА КУПЛЮ ВАЛЮТЫ ДЛЯ ЯЕ НАСТУПНАГА ПРОДАЖУ НА САЦЫЯЛЬНА ЗНАЧНЫЯ МЭТЫ. ТАКАЯ 
РЭКАМЕНДАЦЫЯ ЎТРЫМЛІВАЕЦЦА Ў РАЗАСЛАНЫМ У БАНКІ ЛІСЦЕ. 

К лету 2011 года белорусы ощутили на 
себе последствия административного 
повышения средней заработной платы 
во время президентской кампании 2010 
года. Официально в Беларуси теперь за-
рабатывают меньше, чем на Украине и в 
Молдавии. 

Как пишет REGNUM, недавно Белстат 
провел выборочное обследование. Це-
лью его являлось изучение распределе-
ния численности работников по размерам 
начисленной заработной платы за май 
2011г. Согласно результатам выбороч-
ного обследования Белстата, почти 33% 
белорусских работников сектора здраво-
охранения и предоставления социальных 
услуг начисляют такую же зарплату, как и 
работникам системы образования. В мае 
эти начисления составили от 0,6 млн. до 2 
млн. белорусских рублей. Таким образом, 
белорусские врачи и учителя, санитарки 
и воспитательницы по-прежнему живут в 
бедности и нищете – не только по меркам 
Евросоюза, но и по меркам методологии 
ООН, применяемой к странам Латинской 
Америки.

К тому же, согласно июньскому отчету 
Национального бюро статистики Мол-
давии, среднемесячная зарплата в марте 
2011 года составила 2985,1 леев или $ 256. 
Даже если не брать в расчет покупатель-
скую способность белорусского рубля и 
молдавского лея, и сравнивать лишь фор-
мальные показатели средних зарплат в 
двух странах, выходит, что наиболее мно-
гочисленные группы работающих бело-
русов в мае получили зарплату меньшую, 
чем молдаване: $ 250 в Беларуси против $ 
256 в Молдавии.

Мы стали меньше зарабатывать и в срав-
нении с украинцами. По данным Укрстата, 
средняя заработная плата по стране в мае 
составила 2573 гривны ($ 322). Беднейшие 
страны Восточной Европы – Молдавия и 
Украина – обошли Беларусь. 

Если же сравнивать средний размер 
украинского пособия по безработице в 
июне 2011 с белорусским, то в долларо-
вом эквиваленте он более чем в 10 раз (838 
гривен). Сравнение заработных плат по 
отраслям в трех странах также приводит 
к неутешительным выводам для Беларуси: 
разница в уровне доходов трех постсовет-
ских республик в 2011 году увеличивает-
ся. Беларусь все более отстает от уровней 
России, Литвы, Польши и других стран 
Центральной и Восточной Европы.

Тым самым фактычна была абвешчана не-
залежнасць БССР. У тыя самыя дні рэальнае 
кіраўніцтва краінай перайшло ад ЦК Кампартыі 
да органаў заканадаўчай і выканаўчай улады. 

Пасля стагоддзяў каланіяльнай залежнасці 
Беларусь пачала ператварэнне ў паўнапраўны 
суб’ект міжнароднага права. Яна ўпершыню 
стала ўласніцай усёй маёмасці, якая 
знаходзілася на яе тэрыторыі. 

Як падкрэслівае ў сваёй кнізе «Сем 
гадоў адраджэння…» адзін з аўтараў Акта 
незалежнасці Сяргей Навумчык, супраць на-
дання Дэкларацыі ад дзяржаўным суверэнітэце 
статусу канстытуцыйнага акта выступіў дэпу-

тат Лукашэнка.
Тая сесія адбывалася на трэці пасля правалу 

путчу ГКЧП дзень і праходзіла досыць бурна.
24 жніўня БНФ вывеў на плошчу Леніна 

дзясяткі тысяч людзей, а ў залу, дзе адбываліся 
пасяджэнні, Валянцінам Голубевым, Зянонам 
Пазняком і Галінай Сямдзянавай быў унесе-
ны бел-чырвона-белы сцяг, а потым дэпута-
ты ад фракцыі БНФ не дапусцілі да трыбуны 
галоўнага камуніста Беларусі Анатоля Мала-
феева.

25 жніўня старшыня Вярхоўнага Савета 
БССР Мікалай Дземянцей падаў у адстаўку, 
першым кіраўніком незалежнай Беларусі стаў 

Станіслаў Шушкевіч, што дагэтуль займаў па-
саду намесніка старшыні.

19 верасня 1991 г. сесія Вярхоўнага Саве-
та прыняла рашэнне называць БССР надалей 
Рэспубліка Беларусь, у скарочаных назвах – Бе-
ларусь.

Тады ж была прынята пастанова Вярхоўнага 
Савета аб дзяржаўных сімвалах. Дзяржаўным 
сцягам абвяшчаўся бел-чырвона-белы сцяг, 
гербам – «Пагоня». 

Беларусы пачалі па-іншаму цаніць сваю 
гісторыю і сваё нацыянальнае «я». 

Гэта была рэвалюцыйная перамена ў жыцці 
нацыі.

20 ГАДОЎ ТАМУ БЕЛАРУСЬ СТАЛА НЕЗАЛЕЖНАЙ

БЕЛОРУСЫ 
ПОЛУЧАЮТ МЕНЬШЕ, 
ЧЕМ МОЛДАВАНЕ И 
УКРАИНЦЫЯк паведамілі БелаПАН ва ўпраўленні 

інфармацыі Нацбанка, банкам рэкаменда-
вана разгледзець пытанне аб ажыццяўленні 
іх асобнымі абменнымі пунктамі і касамі, 
размешчанымі на тэрыторыі буйных гандлё-
вых цэнтраў і рынкаў, аперацый толькі па куплі 
наяўнай замежнай валюты.

Купленая замежная валюта павінна будзе 
накіроўвацца банкам на продаж насельніцтву 
для аплаты ім сацыяльна значных патрэб 
(лячэнне за мяжой, пражыванне і навучанне 
студэнтаў за мяжой, выезд за межы краіны ў 
сувязі з хваробай або смерцю сваякоў і інш.).

Для атрымання дазволу на правядзенне такіх 
аперацый банкам трэба звярнуцца ў галоўнае 
ўпраўленне валютнага рэгулявання і валютна-
га кантролю Нацбанка. Пры гэтым неабходна 
ўказаць нумар і адрас абменнага пункта, касы, 
размешчаных на тэрыторыі буйных гандлёвых 
цэнтраў і рынкаў.

Цяпер патрэбы грамадзян у замежнай ва-
люце для сацыяльных мэтаў задавальняе ААТ 
«ААБ «Беларусбанк». Банк збірае замежную ва-
люту за кошт правядзення аперацый толькі па 
яе куплі праз абменныя пункты на пагранічных 
пераходах, тэрыторыях устаноў адпачынку і 

затым рэалізуе насельніцтву. Нагадаем, з мэтай 
забеспячэння большай даступнасці продажу 
валюты насельніцтву на сацыяльна значныя 
мэты яна будзе арганізавана таксама ў «Бела-
грапрамбанку», «Белінвестбанку, «Парытэт-
банку», «Альфа-Банку».

Для куплі валюты на сацыяльныя мэты ў 
маі-ліпені 2011 года ў «Беларусбанк» звярну-
лася больш чым 5 тысяч чалавек. Усяго было 
прададзена долараў, еўра, расійскіх рублёў і 
іншай валюты на суму каля 4,5 млн. долараў у 
эквіваленце.

 БелаПАН .

MOODY’S НЕ ВЫКЛЮЧАЕ ДЭФОЛТУ Ў БЕЛАРУСІ 
І ЗАМАРОЖВАННЯ ВАЛЮТНЫХ ДЭПАЗІТАЎ

НАША НЕЗАЛЕЖНАСЦЬ

ВАЛЮТНЫ КРЫЗІС НАША ЖЫЦЦЁ

НАША ЎЛАДА

Аляксандар Лукашэнка падчас 
сёньняшняй нарады паабяцаў, 
што сытуацыя на валютным 
рынку будзе стабілізаваная 
праз 1,5–2 месяцы: «Народ аж 
пішчыць, хоча адзінага курсу і 
доступу да валюты. Канечне, мы 
ня маем права не рэагаваць на 
настроі насельніцтва. Паўтара-
два месяцы ў нас на стабілізацыю 
сытуацыі на валютным рынку. 
Цалкам. Каб насельніцтва ўжо 
ня проста слухала і верылі ці ня 
верыла, а адчула, што курс, які 
вызначаны, будзе дзейнічаць і да-
лей, і сытуацыя будзе разьвівацца 
ў тым накірунку, у якім будзе 
абазначана прэзыдэнтам.

Катастрофы няма, сытуацыя 

кантралюецца, але патрабуе 
прыняцьця пэўных рашэньняў. 
Мне патрэбныя вывераныя пра-
пановы з аналізам станоўчых і 
адмоўных наступстваў, а не пе-
раказ пастулятаў з дапаможнікаў 
па эканамічнай тэорыі. Усе 
рашэньні павінны грунтавацца 
на аб’ектыўных эканамічных за-
конах, якія дзейнічаюць неза-
лежна ад таго, хочам мы гэтага 
ці не. Ніякага папулізму быць не 
павінна».

Нагадаем, што першае абя-
цаньне навесьці парадак на ва-
лютным рынку Аляксандар Лу-
кашэнка даў яшчэ на суботніку 
16 красавіка: тады ён папрасіў 
некалькі дзён, максымум тыд-

зень, каб «выраўняць сытуацыю 
па валюце». У траўні казаў, што 
празь месяц-два ніхто і не ўзгадае 
пра валютныя «няўрадзіцы».

Аднак, як перакананы 
эканаміст, былы кандыдат у прэ-
зыдэнты Віктар Цярэшчанка, 
ніякіх прычынаў верыць чар-
говым абяцаньням няма. Так, 
сьледам Лукашэнка заявіў, што 
ў Беларусі будзе працягнутая 
індэксацыя пэнсій, стыпэндый 
і заробкаў на рост цэнаў, што, 
паводле экспэрта, выкліча но-
вую хвалю інфляцыі і абвалу 
рубля. Па яго словах, у любой 
іншай краіне за бесчалавечныя 
экспэрымэнты кіраўніцтва не-
адкладна сышло б у адстаўку: 

«Ці самі па сабе недалёкія хлоп-
цы, ці дурні ў гэтым урадзе, ці 
наўмысна робяць, каб было горш 
для народу, — ня ведаю. Не раз-
умею, што адбываецца ў краіне. 
Ні эканамічнай праграмы, ні ад-
паведнай палітыкі. Ну, а той, хто 
адзін кіруе, дык не заўсёды ён ад-
кажа на пытаньне — што рабіць 
далей? Урад з маючай адбыцца 
дэвальвацыяй павінен сысьці ў 
адстаўку з ганьбай. 

А дэвальвацыя павінна быць 
абавязкова, бо калі яе ня будзе — 
мы ўпадзем па экспарце. Сёньня 
экспартэрам нявыгадна гандля-
ваць. У нас цэмэнт ужо ня купіш, 
мэтал ня купіш, нават майткі ад 
„Мілавіцы“ і то складана набыць 

дзяўчатам нашым. Гэта праблема. 
То бок задача — хутчэй прадаць 
усё, што можна, каб дасягнуць 
станоўчага сальда ў зьнешнім 
гандлі. Чаго ня будзе — ўсё роўна. 
Але адназначна мае адбыцца ска-
рачэньне працоўных месцаў, мае 
адбыцца дэвальвацыя, і каляпс у 
эканоміцы ўзмоцніцца».

Ігар Карней.

У АДМІНІСТРАЦЫІ ПРЭЗЫДЭНТА АДБЫЛАСЯ НАРАДА З УДЗЕЛАМ АЛЯКСАНДРА ЛУКАШЭНКІ, АД ЯКОЙ МНОГІЯ ЧАКАЛІ РАШЭНЬНЯ НАКОНТ 
СТАБІЛІЗАЦЫІ ВАЛЮТНАГА РЫНКА. 1 ЖНІЎНЯ ПАСЬЛЯ СУСТРЭЧЫ З ЛУКАШЭНКАМ ПРЭМ’ЕР МІХАІЛ МЯСЬНІКОВІЧ АБЯЦАЎ, ШТО Ў ДРУГОЙ 
ПАЛОВЕ МЕСЯЦА КРАІНА ВЫЙДЗЕ НА РАЎНАВАЖНЫ КУРС РУБЛЯ І ЎСЕ ПРАБЛЕМЫ ЗАСТАНУЦЦА Ў МІНУЛЫМ. ПАДОБНЫЯ АБЯЦАНЬНІ ГУЧАЛІ 
І РАНЕЙ. ЦІ СПРАЎДЗІЛІСЯ СПАДЗЯВАНЬНІ?

 

Міжнароднае рэйтынгавае 
агенцтва Moody’s не выключае 
далейшага зніжэння суверэннага 
рэйтынгу Беларусі, дэфолту і за-
марожвання валютных дэпазітаў.

Паводле ацэнак экспертаў 
міжнароднага рэйтынгавага аген-
цтва Moody’s, у II паўгоддзі 2011 
года Беларусі спатрэбіцца 3–6 
млрд. долараў ЗША на падтры-
манне ўстойлівасці банкаўскай 
сістэмы і вырашэння іншых над-
зённых праблем. Такая ж сума 
спатрэбіцца краіне ў 2012 годзе 
для падтрымання ўстойлівасці 
банкаўскай сістэмы і пакрыццё 
дэфіцыту плацежнага балансу, 

гаворыцца ў каментары агенцтва 
наконт перспектыў устойлівасці 
банкаўскай сістэмы, што паступіў 
у БелаПАН.

Па разліках Moody’s, гэтыя 
сродкі Беларусь можа атрымаць 
за кошт знешніх пазычанняў 
(крэдыты Антыкрызіснага фонду 
ЕўрАзЭС і МВФ), прыватызацыі і 
свабоднага курсаўтварэння.

Пры такім развіцці падзей 
рэйтынгі беларускіх банкаў за-
хаваюцца на ўзроўні «В3», іх пра-
блемныя актывы вырастуць да 15% 
да канца 2012 года. Дастатковасць 
уласнага капіталу банкаў знізіцца 
да 4%, у 2012 годзе спатрэбіцца 

іх рэкапіталізацыя з уліваннямі ў 
эквіваленце 1 млрд. долараў, што, 
як мяркуюць эксперты Moody’s, 
будзе ажыццёўлена, хутчэй за ўсё, 
за кошт сродкаў дзяржбюджэту.

На думку экспертаў, захаванне 
цяперашняй сітуацыі прывяд-
зе да негатыўных наступстваў і 
паніжэння краінавага рэйтынгу 
Беларусі з «B3» да «Саа», пагрозы 
дэфолту. Цяперашняя сітуацыя ха-
рактарызуецца адміністрацыйным 
стрымліваннем свабоднага 
курсаўтварэння, дэфіцытам 
замежнай валюты, недастат-
кова цвёрдай манетарнай 
палітыкай, адсутнасцю выніку ад 

прыватызацыі і дамоўленасцяў 
з МВФ аб прыцягненні знешніх 
пазычанняў. Найбольшую за-
непакоенасць Moody’s аднос-
на беларускіх банкаў у апошні 
час выклікае тэндэнцыя адтоку 
дэпазітаў у замежнай валюце.

Пры такім песімістычным 
развіцці падзей, як мяркуюць экс-
перты Moody’s, доля праблемных 
актываў у беларускіх банках вы-
расце да 20% у 2012 годзе, а ўлады 
Беларусі могуць пайсці на зама-
рожванне валютных дэпазітаў 
або іх прымусовую канверсію ў 
беларускія рублі.

25 ЖНІЎНЯ 1991 Г. 5-Я НЕЧАРГОВАЯ СЕСІЯ ВЯРХОЎНАГА САВЕТА БССР ПРЫНЯЛА ЗАКОН «АБ НАДАННІ СТАТУСУ 
КАНСТЫТУЦЫЙНАГА ЗАКОНУ ДЭКЛАРАЦЫІ ВЯРХОЎНАГА САВЕТА БССР АБ ДЗЯРЖАЎНЫМ СУВЕРЭНІТЭЦЕ БЕЛАРУ-
СКАЙ САВЕЦКАЙ САЦЫЯЛІСТЫЧНАЙ РЭСПУБЛІКІ» І ПАСТАНОВУ «АБ ЗАБЕСПЯЧЭННІ ПАЛІТЫЧНАЙ І ЭКАНАМІЧНАЙ 
САМАСТОЙНАСЦІ БЕЛАРУСКАЙ ССР».

НАХОДЯСЬ В ДОХЕ, АЛЕКСАНДР ЛУКАШЕНКО ВЕЩАЕТ ОБ ОГРОМНЫХ ПЕРСПЕКТИВАХ 
БЕЛОРУССКО-КАТАРСКИХ ОТНОШЕНИЙ. И НАДО ЖЕ БЫЛО ТАКОМУ СЛУЧИТЬСЯ, ЧТО КАК 
РАЗ В ЭТИ ДНИ СТАЛО ИЗВЕСТНО О ПРОВАЛЕ ОДНОГО ИЗ РАСПИАРЕННЫХ ПРОЕКТОВ 
ОФИЦИАЛЬНОГО МИНСКА.  

ШТО РАБІЦЬ? РЭАБІЛІТАЦЫЯ АБО СМЕРЦЬ

На арышт Алеся Бяляцкага 
Здарылася тое, што, напэўна, не магло не зда-

рыцца з кіраўніком адной з найбольш актыўных 
праваабарончых арганізацыяў ва ўмовах жорска-
га аўтарытарызму, у якіх знаходзіцца Беларусь 
на працягу апошніх 17 гадоў. Аднак пры гэтым 
узнікае шэраг пытанняў: чаму гэта адбылося за-
раз, а не, скажам, у 2006-ым ці 2008-ым гадах? 

Тое, што Праваабарончы цэнтр “Вясна” аказ-
вае ў тым ліку і матэрыяльную дапамогу ахвя-
рам палітычных рэпрэсіяў і парушэння правоў 
чалавека, ні для каго не было сакрэтам. Пра 
месца знаходжання офіса “Вясны” ве-
даюць практычна ўсе грамадска-
палітычныя аткывісты краіны, 
якія патраплялі пад пераслед з 
боку ўладаў. За 15 гадоў свайго 
існавання ПЦ “Вясна” аказаў 
дапамогу тысячам беларусаў. 
Пра гэта ведаюць сваякі 
палітвязняў, сваякі зніклых у 
1999-ым годзе палітыкаў, тыся-
чы беларусаў, якія падвяргаліся 
розным адміністратыўным 
спагнанням за сваю грамадска-
палітычную дзейнасць.

Падчас падзеяў 2006-га, пост-
снежаньскіх падзеяў 2010-га і лета 2011-га ПЦ 
“Вясна” засведчыў, што можа дзейсна аказваць 
дапамогу рэпрэсаваным нават ва ўмовах, калі 
гэтыя рэпрэсіі набываюць масавы характар. Пад-
час маўклівых акцыяў пратэсту менавіта ў ПЦ 
“Вясна” былі перададзеныя грашовыя сродкі, 
сабраныя грамадзянамі у дапамогу рэпрэсава-
ным удзельнікам акцый. Для мяне асабіста гэта 
было праявай поўнага і абсалютнага даверу 
да арганізацыі з боку беларускай грамадзян-
скай супольнасці і пацверджаннем высокага 
аўтарытэту “Вясны” ў Беларусі. Усе апошнія 
месяцы на офісе “Вясны” не сканчаўся наплыў 
людзей, якія былі арыштаваныя ці ашрафаваныя 
за тое, што пасмелі пляскаць у далоні на вуліцах 
родных гарадоў. Прычым працавалі мы і працяг-
ваем  працаваць фактычна адкрыта, нікуды не 
хаваючыся. 

Ведалі пра гэта і спецслужбы краіны. Недарэм-
на падчас апошніх ператрусаў на офісе “Вясны” 
і асабістай кватэры Бяляцкага супрацоўнікаў 
КГБ цікавілі выключна фінансавыя дакумен-
ты: распіскі, квітанцы і г.д. Таму логіка ўладаў 
мне падаецца тут абсалютна зразумелай. Летнія 
“маўклівыя акцыі” засведчылі пра павелічэнне 
пратэстных настрояў у грамадстве, асабліва 
на фоне эканамічнага крызісу, ахапіўшага 
краіну. Улады знаходзяцца ў прадчуванні “га-
рачай” восені, зімы, а, магчыма, і вясны 2012 г. 
Знішчэнне структуры, якая аказвае рэальную да-
памогу ахвярам палітычных рэпрэсіў, у дадзенай 
сітуацыі прыярытэт для спецслужбаў. У “Вясне”, 
якая так доўга муляла ім вочы, беларускія улады 
ўгледзелі сур’ёзную пагрозу. Прычым настолькі 
сур’ёзную, што, нават разумеючы і ведаючы 

пра вялікі негатыўны розгалас і магчымыя не 
менш негатыўныя наступствы, вырашылі-такі 
ізаляваць Бяляцкага. А гэта не жарты - узяць 
ды пасадзіць дзейнага віцэ-прэзідэнта адной 
з найстарэйшых і уплывовых міжнародных 
арганізацый –Міжнароднай Федэрацыі за правы 
чалавека. Тым не менш, улады пайшлі на гэтыя 
крокі, прычым адразу пасля менскіх падзеяў 
19 снежня 2010 г. Менавіта з гэтага дня пачаўся 
асаблівы інтарэс спецслужбаў да “Вясны” –два 

ператрусы на офісе, ператрусы на асабістай 
кватэры і лецішчы Алеся. Усяго за 

апошнія сем месяцаў офіс “Вяс-
ны” перажыў пяць уварванняў 

прадстаўнікоў міліцыі і КГБ. 
А чаго вартая пастаянная дэ-
фамацыя Бяляцага і “Вясны” 
ў дзяржаўных СМІ. Вядома, 
што “Вясна” і асабіста Алесь 
Бяляцкі – прынцыповыя  і 

жорскія крытыкі дзеючага рэ-
жыму. Бяляцкі неаднаразова 

заклікаў да жорсткіх санкцыяў 
з боку ЕС у дачыненні да рэжыму 

Лукашэнкі - у сувязі з сістэматычнымі 
і грубымі парушэннямі правоў чалаве-

ка ў краіне. Адзін з такіх выступаў Бяляцкага ў 
ПАСЕ выклікаў асабліва негатыўную рэакцыю 
Лукашэнкі і дзяржаўнага тэлебачання. Пасля гэ-
тага мне здалося, што расправа над Алесем - гэта 
пытанне часу… 

Інфармацыя аб нашых банкаўскіх рахунках у 
Вільні была перададзеная Мінюстам Літвы ў Бе-
ларусь яшчэ ў сакавіку гэтага году. Скажу шчыра, 
што мы, сябры Рады ПЦ “Вясна”, прапаноўвалі 
яму  варыянт з’езду з краіны, паколькі прадбачылі 
магчымае развіццё падзеяў. Аднак Алесь адмёў 
нашыя прапановы. Ён сказаў, што ніколі не з’едзе 
з краіны і калі ўлады хочуць пасадзіць яго ў тур-
му за тое, што ён дапамагае людзям, то гэта пра-
блема ўладаў.   

Аднак зараз у следства складаная зада-
ча. Ім трэба даказаць, што сумы грошай, 
пералічаныя на рахунак Бяляцкага, з’ўляліся яго 
асабістым даходам. Згодна з нашым падаткавым 
заканадўствам, менавіта даход падлягае падат-
кабкладанню. У дадзеным выпадку гэтыя гро-
шы паступалі на канкрэтна акрэсленыя фондамі 
мэты і расходваліся выключна на іх. Мы маем 
пераканаўчыя доказы таго, што дадзеныя грошы 
не з’яўляліся асабістым даходам Бяляцкага. Хоць 
наўрад ці гэтыя доказы будуць пераканаўчымі 
для нашых суддзяў, якія ўжо даўно ператварыліся 
ў  “хлопчыкаў і дзяўчынак па выкліку” для 
абслугоўвання чарговых “хапуноў”-сілавікоў. Суд 
у Беларусі - рэч вельмі прадказальная. А “тавары-
шам чэкістам і лукашыстам” я хацеў бы сказаць, 
што вы падавіцеся Бяляцкім і мы, “вясноўцы”, 
прыкладзем для гэтага ўсе свае намаганні. 

Валянцін Стэфановіч.

4 
жніўня 2011 

г. у Менску быў 
затрыманы і ўзяты 

пад варту старшыня 
Праваабарончага цэнтру 

“Вясна”, віцэ-прэзідэнт 
Міжнароднай Федэрацыі 

за правы чалавека 
(FIDH) Алесь 

Бяляцкі.

МЕГАПРОЕКТ БЕЛОРУССКИХ 
ВЛАСТЕЙ ПРОВАЛИЛСЯ

Как сообщает ИТАР-ТАСС государственная 
компания «Белоруснефть» прекращает освоение 
иранского нефтяного месторождения Джофеир 
и вообще свою деятельность в Иране. Причиной 
такого решения стали разногласия с Националь-
ной иранской нефтяной компанией (НИНК) – «по 
методам и технологиям ведения работ, а также 
относительно денежной компенсации иранской 
стороне за использование месторождения».

Впервые об этом проекте было объявлено в 
ноябре 2006 года во время визита Александра 
Лукашенко в Иран. Тогда говорилось, что достиг-
нута договоренность о совместной разработке 
нефтяных месторождений. «Мы здесь получили 
полнейшую поддержку», – хвастался Лукашенко. 
А официальный сайт президента Беларуси сооб-
щал, что экономический эффект от визита оцени-
вается в 350 миллионов долларов.

Спустя полгода уже руководитель Ирана Мах-
муд Ахмадинежад приехал в Минск. Гость не 
скупился на комплименты хозяину: «Вы один из 
самых лучших моих друзей. У нас нет препят-
ствий и барьеров для взаимодействия. У нас есть 
огромный потенциал на долгосрочную перспек-
тиву, который мы должны реализовать».

– Я особо благодарен президенту Ирана за под-
держку нашей страны в таком чувствительном 
вопросе, как добыча углеводородного сырья, – от-
вечал Лукашенко. – Вы пошли навстречу всем по-
желаниям белорусской стороны и выделили нам 

то месторождение, на которое мы рассчитывали. 
Наши специалисты его исследовали и готовы се-
годня добывать нефть на иранской территории.

Впрочем, до первой совместно добытой нефти 
в Джофеире оставалось еще три года с лишним. 
Когда же «Белоруснефть» начала качать «черное 
золото» из этого месторождения, проект препод-
носился как мегауспех официального Минска.

Впрочем, специалисты изначально были на-
строены скептически. Аналитик Андрей Корель-
ский заявил журналу «Эксперт», что экономика 
этого проекта настолько печальна, что использо-
вать его по назначению для топливно-энергети-
ческого комплекса Беларуси практически невоз-
можно без серьезных убытков.

Но кто будет слушать разных спецов, когда есть 
политическое решение? И вот уже в утвержден-
ной Советом министров стратегии развития 
энергетического потенциала заложено, что Бе-
ларусь за 10 лет добудет в Иране 9,3 млн. тонн 
нефти.

Но на выходе получилось примерно то же самое, 
что со сборкой автомобилей «Саманд» в Беларуси 
– провал. Причём если старт проекта был распи-
арен по полной программе, то о финише пропа-
ганда предпочла стыдливо промолчать. «Белорус-
нефть» прекратила всю нефтяную деятельность 
в Иране еще в конце июня. Однако известно об 
этом стало лишь почти два месяца спустя.

Кирилл Букин.

Беларуская апазіцыя шмат гадоў усё прадказ-
вала то гарачую вясну, то гарачую восень, але 
яны аніяк не надыходзілі. Рэжым усё трымаўся 
і выжываў. Лукашэнка дэманстраваў вялікія 
здольнасці тактыка і заставаўся аніякім стратэ-
гам: мы так і не даведаліся, куды ён вёў краіну. 
Але зараз ужо для большасці беларусаў відавочна: 
мы прыйшлі ў нікуды. Дзяржава ў глыбокім 
сістэмным крызісе, аўтарытарная мадэль не 
працуе без замежных датацыяў, яна безнадзей-
на састарэла. Тэрмінова патрэбныя грунтоўныя 
структурныя пераўтварэнні. Калі кіраўнік улады 
кажа, што нічога мяняць ня трэба, гэта толькі 
значыць, што негатыўныя працэсы бліжэйшым 
часам набудуць большую дынаміку.

Для рэжыму застаецца тры асноўных сцэна-
ры развіцця падзеяў.

 Першы – Лукашэнка прадае Маскве лепшае, 
што ёсць у эканоміцы. Атрымлівае грошы ад 
прыватызацыі і маскоўскія крэдыты, часова вы-
рашае сацыяльна-эканамічныя праблемы. Бе-
ларусь паступова становіцца правінцыяй Расіі 
з фармальным суверэнітэтам і “кіраванай дэма-
кратыяй” на чале з “генерал-губернатарам”.

 Другі сцэнар – самаізаляцыя краіны 
і ўзмацненне дыктатуры. “Кубанізацыя” 
Беларусі, хутчэй за ўсё, праз увядзенне ваенна-
га становішча з далейшым пошукам вонкавых і 
унутраных ворагаў. Малаверагодны варыянт, бо 
мы не на востраве жывем.

 І трэці сцэнар – рэжым вызваляе палітвязняў, 
аднаўляе дыялог з Захадам, праводзіць 
эканамічную і палітычную лібералізацыю, ад-
бываецца паступовы дэмантаж дыктатуры. 
Рэформы каштуюць дорага, і Еўразвяз – фак-
тычна адзіны рэальны партнёр у іх паспяховым 
правядзенні.

Першы сцэнар – гэта шлях да страты 
незалежнасці, другі – да дэградацыі і, магчыма, 
да рэвалюцыі, трэці – эвалюцыйнае вяртанне да 
еўрапейскай цывілізацыі.

 Хто можа лічыцца сёння сур’ёзным гульцом 
у беларускіх справах?

 Мы ўсе — і народ, і апазіцыя, і рэжым — 
прайгралі на снежаньскіх выбарах. Прайгралі на 
пэўны час шанец на еўрапейскі шлях. Ва ўладзе 
19 снежня відавочна перамаглі прыхільнікі 
рэпрэсіяў і татальнага кантролю над грамад-
ствам.

Дэмакратычныя дзяржавы пасля нашай 
мінулай прэзідэнцкай кампаніі фактычна 
згубілі рэальны ўплыў на ўнутраную сітуацыю 
ў Беларусі. Паміж маёй Гародняй і Беластокам 
сёння — новая Берлінская сцяна.  Апошнія 

нашы выбары амаль на 100% выйграла Масква, 
для якой важна пакінуць нашу краіну ў сферы 
свайго дамінуючага ўплыву. І яна атрымала сён-
ня эканамічныя, палітычныя, інфармацыйныя, 
сацыяльныя, дыпламатычныя інструменты для 
таго, каб не пусціць Беларусь у Еўропу.

 Аднак, ёсць падставы і для аптымізму – 
гэта значны рост праеўрапейскіх настрояў 
насельніцтва за першую палову гэтага года. 
Галоўнымі акторамі ў рэшце рэштаў заўсёды ста-
новяцца грамадзяне. І ўсё больш беларусаў вы-
ступаюць за хуткія рынкавыя і дэмакратычныя 
рэформы. Таму галоўнае – не Крэмль, Вашынг-
тон і Брусель, а працэсы, што адбываюцца ў гра-
мадскай думцы.

Апазіцыя з 2007 года знаходзіцца ў перманент-
ным крызісе, і сведчанне таму — 9 незалежных 
кандыдатаў у прэзідэнты, у выніку паходу якіх 
на выбары з 9-цю стратэгіямі дэмакратычная су-
польнасць апынулася разгромленая, а незалеж-
насць — пад крытычнай пагрозай.

Дэмакратычныя сілы зараз падзеленыя.
На шчасце, бальшыня дэмакратычнай 

супольнасці разумее, што Лукашэнка — не пры-
чына, а наступства, наступства постсавецкага 
мыслення. І мы жывем у “апошняй дыктатуры 
Еўропы”, бо дыктатура сядзіць у галовах люд-
зей, там замала дэмакратыі і нацыянальнай 
свядомасці. Для гэтай часткі апазіцыі важна, каб 
пад абломкамі рэжыму не загінула нашая дзяржа-
ва. Яны прапануюць замяніць спрошчанае: “абы 
не было Лукашэнкі” на дзяржаўніцкае: “Перш за 
ўсё – Беларусь”. І раяць: “Любіце Беларусь болей, 
чым вы ненавідзіце Лукашэнку”.

 Галоўнае, што мусяць зрабіць апазіцыйныя 
сілы, – гэта вярнуць сабе статус суб’екту 
палітыкі. Сёння адчуваецца значнае расчара-
ванне беларускай апазіцыяй і ў краіне, і ў вачах 
заходніх дэмакратыяў. На апошніх выбарах людзі 
пастаянна казалі: “Вы тут усё нас пераконваеце, 
што Лукашэнка кепскі. Так мы і самі тое ведаем. 
А вось скажыце, чаму пры вас жыццё стане леп-
шым?”. Без зразумелага адказу на гэтае пытанне 
мы можам не выйграць і сумленныя выбары.

 Начальнік краіны стала губляе падтрымку 
і ўжо не верне яе, а апазіцыя мае і сёння свае 
дзесьці 30%, — як і ў 2001, і ў 2006 гадах. Не пе-
раймаем згубленых рэжымам беларусаў. Яны 
разумна хочуць не толькі ламаць, але і будаваць. 
Нам трэба пераканаць іх, што мы — стваральнікі. 
Патрэбны станоўчы імідж, неабходна зразумелае 
бачанне будучыні дзяржавы.

Паводле: naviny.by
Аляксандр Мілінкевіч.

ПАЛІТЫЧНЫ ПЕРАСЛЕД ЧАРГОВЫ АБЛОМ

ДЭМАКРАТЫЧНЫ РУХ

Максімюк: Міністэрства фінансаў ЗША ўчора 
ўвяло новыя эканамічныя санкцыі супраць ча-
тырох беларускіх кампаній, каб такім чынам вы-
казаць пратэст супраць далейшага парушэньня 
правоў чалавека ў Беларусі. Ці нешта паказвае 
на тое, што Брусэль мог бы пайсьці сьледам Ва-
шынгтону?

Мэн: Апошняе рашэньне Эўразьвязу ў гэтым 
кірунку было 20 чэрвеня, калі мы ўзмацнілі свае 
санкцыі супраць беларускага рэжыму: увялі 
эмбарга на экспарт узбраеньня, матэрыялаў і 
абсталяваньня, якія могуць выкарыстоўвацца 
рэжымам для ўнутраных рэпрэсій; дадалі ча-
тыры прозьвішчы ў сьпіс неўязных; замарозілі 
актывы трох кампаній, зьвязаных з рэжымам; і 
заклікалі нашы банкі не даваць пазыкаў Менску. 
Ключавым для нас застаецца патрабаваньне, каб 
беларускі рэжым вызваліў і апраўдаў зьняво-
леных за пратэст пасьля апошніх прэзыдэнцкіх 
выбараў. Толькі пасьля гэтага мы можам пачаць 
абмеркаваньне магчымага зьмякчэньня санк-
цый. Але мы таксама сказалі, што мы пастаянна 
сочым за сытуацыяй у Беларусі і што можам да-

даць новыя асобы ў сьпіс неўязных у залежнасьці 
ад сытуацыі.

Максімюк: Учора стала вядома, што Аляк-
сандар Лукашэнка памілаваў 9 чалавек, зьняво-
леных за ўдзел у пратэсьце пасьля прэзыдэнцкіх 
выбараў. На вашу думку, як Брусэль павінен ад-
казаць на гэты крок беларускага рэжыму?

Мэн: Мы сказалі ясна, што сытуацыя ў 
Беларусі для нас непрымальная. Мы хочам ба-
чыць вызваленьне ўсіх несправядліва зьняволе-
ных. Нельга замыкаць у турме людзей толькі за 
тое, што яны знаходзяцца ў апазыцыі. Мы ве-
рым у дэмакратыю, і калі ў краіне праводзяцца 
свабодныя і дэмакратычныя выбары, дык ніхто 
не саджае людзей у турму пасьля выбараў. Вы-
зваленьне некаторых вязьняў у Беларусі – гэта, 
зразумела, крок у правільным кірунку. Але яго 
замала. Мы хочам бачыць вызваленьне ўсіх 
несправядліва зьняволеных. І ня будзе ніякай 
размовы пра зьмякчэньне санкцый, пакуль гэта-
га не адбудзецца. 

Ян Максімюк.

ПАМІЛАВАНЬНЯ 9 ВЯЗЬНЯЎ ДЛЯ НАС ЗАМАЛА
ПАЛІТЫЧНЫЯ ЗАКЛАДНІКІ

НА ПРОСЬБУ НАШАГА РАДЫЁ “СВАБОДА”МАЙКЛ МЭН, ПРЭСАВЫ САКРАТАР ВЫСОКАГА ПРАДСТАЎНІКА 

